
Zimkhitha wa go phaphamala

Go be go na le mosetsana wa go bitSwa Zimkhitha yo a bego a
phela a sega. O be a befediSa tatagwe. Ka letsatsi le lengwe o be
a otlela a etSwa go mo tSea sekolong ba eya gae. O rile go fihla
mathomong a tsela, a kwa gore ga a sa kgotlelela! O ile a emisa
sefatanaga.

“Naa o ile go emisa go sega goba o tla sepela ka maoto go ya gae?”
a botsisa. Efela Zimkhitha o ile a segela godimo.

“Agaa,” a realo, “o tla sepela ka maoto go ya gae.” O mo ntShitSe ka
koloing gomme yena a otlela a ya gae.

“Naa Zimkhitha o kae?”gwa
botsisa mmagwe ge tatagwe
a tsena lebating la ka pele.
“Ke apea dijo tsa go lalela
tSe a di ratago.”

“Aa mogatsaka,” a realo
tatagwe. “Ke mo folositse
ka re a sepele ka maoto
kua khoneng ka ge a sa
emiSe go sega.”

“Ngwana wa ka yo
mobotse?” mmago
Zimkhitha a lla. “O rile
ngwana wa ka yo mobotse
a tle gae ka maoto? A
nnosi? Re swanetSe go yo
mo tSea.” Ba ile ba lebelela
kua le kua efela ba se bone
Zimkhitha.

“O mo tlogetse kae?”
gwa botsisa Mmagwe.
“O kae, Ron?”




“Ijoo mogatsaka,” a realo tatago Zimkhitha, a lebelela ka tlase
ga sethokgwana se sengwe le se sengwe le mohlare o mongwe le
0 mongwe.

“Zimkhitha!” mmagwe a goeletsa. “O mokae?”

Mosadi yo mongwe o ile a ema ka koloi. “Naa nka le thusa?”
a botsisa.

“Ngwana wa rena wa mosetsana o timetse,” a realo mmago

Zimkhitha. “Naa ga se wa mmona?”

Mosadi yola o ile a a dikologa sehlopha sa mengwako a boa, “Ke
bone katse ye ntsho le mpsa ye serolane, le monna wa go rekisa
dipanana. Ga se ke bone mosetsana.”

Tatago Zimkhitha o ile a lebelela godimo, gomme a bona
Zimkhitha, a phaphametsSe, a phaphametse godimo, godimo
lefaufaung ka godimo ga bona, bjalo ka palone ye pinki.

“Ijoo!” gwa goeletsa Mmagwe. “O ile bjang godimo?”

Mosadi wa go loka o ile a lebelela godimo, a lebelela Zimkhitha a
sobelela ka marung. “Naa ... 0 a sega?” a botsisa.

“Zimkhitha o phela a sega,” mmagwe le tatagwe ba bolela
sammaletee. “Re palelwa ke go mo tlogedisa go sega. Theeletsa.”
Go tsSwa godimo, godimo lefaufaung go be go kwagala sesego sa
Zimkhitha gomme se kwagala tlase bjalo ka tShipi ye ellago.

“Aowa hle!” mmagwe a lla a thintha diatla. “A ka wela lewatleng.”
“Goba ka sethokgwaneng sa dirosa,” tatagwe a ngunanguna.

“Ke nna rasaense,” a realo mosadi wa go loka, “gomme ye nngwe
ya dilo tSa mathomo tSe re ithutago ke go phaphamala moyeng. A
ka no ba a meditSe moya o montsi ge a sega gomme a phaphamala
bjalo ka palune.”

“ljoo, ijoo, ijoo,” batswadi ba Zimkhitha ba lla.

“Go na le tsela e tee fela yeo ka yona re ka mmusago fa tlase,” a
realo mosadi wa go loka. “Re swanetse go mo dira gore a lle.”

“Aa,” a realo mmagwe. “Seo ga se bonolo. Ke ngwana wa go dula
a sega.”

“Re swanetSe go goeletsa re bolele selo sa go mo tshosa,” tatago
Zimkhitha a realo, a llela ka gare ga sakatuku.



“Re hloka batho ba bantsi gore ba goeletSe ka nako e tee,” a realo
mosadi. “Ge re le bararo fela a ka se re kwe.” Ba ile ba kokota
mejakong ka moka, gomme ba kgopela batho ka moka go tswela ka
ntle. Tatago Zimkhitha o ile a emisa moela wa difatanaga gomme a
kgopela bohle go tla go thusa. Gateeetee gwa kgobokana leSaba le
le ntsi, gomme ba Supa, ba emiSa matsogo ebile ba tSea Zimkhitha
filimi ka megalathekeng ya bona.

Zimkhitha o ile a sega a ba a sega. E be e le selo sa go segisa kudu
seo a kilego a se bona.

“Re ka reng go mo dira gore a lle?” gwa botSiSa mosadi wa go loka.

“Ke a tseba!” a realo tatago Zimkhitha, gomme a ba botSa gore
ba reng.

“Tee, pedi, tharo, ka moka bjale ...” gwa laela mosadi wa go loka.

Ka seo, lesaba la supa lefaufaung gomme la goeletsa, “Hei,
Zimkhitha! Re bona go fihla godimo ka rokong ya gago!” Godimo
marung Zimkhitha o ile a ba kwa. O lebeletSe tlase gomme a bona
batho ba makgolo a mahlano ba Supile roko ya gagwe gomme a
emisa go sega.

O ile a phaphamala a

leba tlase. Efela o ile a
tsikiditlwa ke maru ge a etla
tlase, a nagana gore go bose
kudu go ba godimo mola
bohle ba le tlase. O ile a
thoma go sega gape.

“Ijoo mogatsaka,” a realo
tatagwe. “Se ga se sa Soma.”

“Ke a tseba!” a realo
mmagwe. “MmotSe gore re
kgona go bona borokgwana
bja gagwe bja ka gare bja
maronthodi.”

LeSaba le ile la hemela ka
gare gomme la goeletsa
kudukudu, “Hei, Zimkhitha!
Re kgona go bona
borokgwana bja gago bja ka
gare bja maronthodi.”




Gomme Zimkhitha o ile a emiSa go sega gomme a phaphamala
dimetara tSe masomehlano go ya tlase. Efela o rile ge a bona moela
wo mogolo wa difatanaga le basomedi ba thelebiSene le batho ba
diketekete ba mo lebeletSe, a thoma go sega gape. O ile a boelela
godimo gape.

Mosadi wa go loka o ile a Sikinya hlogo. “Re tla swanela go
thatafatsa letsogo gannyane,” a gatelela seo. “Motsotso ofe goba ofe
go tloga gabjale phefo e tla mo swara, gomme o tla phaphamala a
se sa boa. Ke eng ye mpempe ye o ka mmotsago yona?”

Ba kopantse dihlogo ba nagana, ba nagana, ba nagana. Mafelelong
ba ile ba e hwetsa.

“Ka moka bjale,” a realo tatago Zimkhitha, a eme godimo ga
Mercedes Benz. “Ka moka ga lena le goeletse kudukudu ka nako
e tee.”

LeSaba ka moka la
batho ba dikete tSe nne,
le mpsSa ye serolane, le
katse ye ntsho le monna
wa go rekiSa dipanana
ba goeletsa ka nako e
tee, “HEI ZIMKHITHA!
RE KGONA GO BONA
BOROKGWANA BJA GAGO
BJA KA GARE, GOMME
BO NA LE LESOBA!”

Zimkhitha o ile a emisSa
go sega.

O ile a theogela tlase.
Tlase, tlase, tlase. A tla
tlase tlase, le tlase tlase le
tlase tlase, go fihlela a fihla
mo mabung.

“Ngwana wa ka yo
mobotse!” mmagwe a lla, a
swara maoto a gagwe a mo
gogela Lefaseng. “Ke leboga
ge o bolokegile!”




Zimkhitha a lebelela lesaba la go reta le go sega le opa diatla.
O be a swabile ka fao a ilego a ikhupetSa sefahlego gomme a
kitimela gae.

“Ijoo ngwanaka,” a realo tatagwe. “Re mo kwesitSe bohloko.
O befetswe kudu.”

LeSaba le kopantSe dihlogo gape la bolela ka selo sa botse seo ba
ka se bolelago sa go mo thabisa.

“Ka moka bjale,” a realo mmagwe.
Ba goeletsa, “HEI, ZIMKHITHA, RE BE RE SWASWA!”
Zimkhitha o ile a ema a se sa kitima.

“RE A GO TSHEPHISA!” ba goeletsa. “GA GO KA MOO RE BEGO
RE TLA KGONA GO BONA BOROKGWANA BJA GAGO BJA KA
GARE, KA GOBANE O APERE BOROKGO BJO BO PINKI!”

Gomme Zimkhitha o ile a thoma go sega.
“Agaa, mo sware ka pela,” gwa goeletsa mmagwe.

Ba ile ba mo swara. E sa le nako.

E BA LE BOITLHAMELO! /

Thala seswantsho sa gago o phaphamala ebile o sega. Gomme o tsenye
pudula ya polelo seswantshong sa gago o be o ngwale mantsu a sesego
sa gago ka gare. Leka go diriSa ditlhaka t3a bogolo bja go fapana le
ditlhaka t3e dikgolo le tSe dinnyane go bontsha ka fao sesego sa gago e
lego sa leSata goba sa tlase. BontSha motho yo mongwe seswantshong
sa gago gomme o re ba leke go bala polelo ya pudula ya gago!

Go bona

Thala seswantsho sa gago o phaphametse e bile o sega. Gomme o tsenye
lephilo la polelo go seswantsho sa gago gomme o ngwale mantSu a modumo
wa sesego sa gago ka gare. Leka go Somisa ditlhaka tSa go se lekane
gammogo le tSe dikgolo goba tSe dinyenyane go bontsha gore sesego sa
gago ke sa godimo goba fase. Bontsha motho yo mongwe seswantsho sa
gago gomme a leke go bala lephilo la polelo!

Go bala

Balela kanegelo godimo ka go SomiSa mantSu a go fapana bakeng sa mmago
Zimkhitha le tatagwe, gomme o dire gore lentSu la gago le ye godimo le
godimo ge leSaba le gola.

Nagana gore batswadi ba Zimkhitha ba ngwadile “temo3$o” ya go ba thusa

go hwet3a Zimkhitha. Ngwala “TIMETSE” godimo ga pampiri, gomme o thale
seswantsho sa Zimkhitha. Ka fase ga sona, mo hlalose gore motho yo mongwe
ge a bala temoSo yeo a kgone go tseba ge eba a mmone.

Go dira dilo

Somisa pampiri, dikhrayone/pente le theipe ya go kgomarela/dikgomaretsi
go dira borokgwana bja ka gare bja maronthodi bjo batho ba ka gare ga
kanegelo ba itirago e kare ba kgona go bona Zimkhitha a bo apere.

Go bapala terama

Sepelasepela tSe e ka rego ke wena Zimkhitha a phaphametse lefaufaung.
Bjale leka go sepelasepela bjalo ka palune e kgolo ye pinki, maru a
phaphametse lefaufaung, Zimkhitha a phaphametse a eya fase gomme
mmago Zimkhitha a mo gogela Lefaseng.

